
[bookmark: _Hlk200704206]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1․Իրավական ակտի ընդունման անհրաժեշտությունը 
    ՀՀ կառավարության որոշման նախագծի ընդունումը պայմանավորված է՝ «Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացման» ծրագրի շահառուներին տրամադրված վարկի գումարների սուբսիդավորման և Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի բնականոն ընթացք ապահովման անհրաժեշտությամբ։
       2. Ընթացիկ իրավիճակը և իրավական ակտի ընդունման անհրաժեշտությունը․
     1232/12001«Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառման շրջանակներում իրականացվող Ծրագրի հոկտեմբեր ամսվա համար սուբսիդավորման գումարը բոլոր բանկերը միասին կազմել է՝ 684.4 մլն դրամ, որից՝ միայն «Հայէկոնոմ» բանկի սուբսիդավորման գումարը կազմում է 391․9 մլն դրամ, իսկ 21 բանկերի  սուբսիդավորման ենթակա գումարը միասին կազմում է շուրջ՝ 292․6 մլն դրամ, ընդ որում վճարվել է ընդհանուր սուբսիդավորման գումարից 648․3 մլն դրամը, ուստի տվյալ պահին ծրագրի մնացորդը 0 է, իսկ առկա պարտքը՝ 36․1 մլն դրամ (առավել մանրամասն տե՛ս կից տեղեկանքում)։ Այսպիսով ծրագրի բնականոն ընթացքի ապահովման նպատակով առկա է շուրջ 677,408․1 հազար դրամի պահանջ, որն առաջարկվում է հատկացնել  ՀՀ կառավարության պահուստային ֆոնդից։
  Միաժամանակ ՀՀ կառավարության որոշման նախագծով առաջարկվում է  նաև 838,000․0 հազար դրամ հատկացնել 1189 «Դպրոցների սեյսմիկ անվտանգության մակարդակի բարձրացման ծրագիր» ծրագրի 12001 և 12003 միջոցառումներին։
     Միջոցառումների շրջանակներում 2025 թվականին ակտիվորեն շարունակվում են դպրոցների շինարարական աշխատանքները և լրացուցիչ ֆինանսավորման անհրաժեշտություն է առաջանում, մասնավորապես՝ 
· 1189/12001 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառման շրջանակներում անհրաժեշտ է ևս ընդամենը 240,000.0 հազար դրամ բյուջետային միջոցներ՝ առանց որևէ արդյունքային ցուցանիշի փոփոխության։
· 1189/12003 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառման շրջանակներում անհրաժեշտ է լրացուցիչ 598,000.0 հազար դրամ գումար՝ առանց որևէ արդյունքային ցուցանիշի փոփոխության։
Ընդ որում  1189 ծրագրի վերոնշյալ միջոցառումների  բնականոն ընթացքի ապահովման համար անհրաժեշտ գումարը առաջարկվում  հատկացնել 1004 «Ոռոգման համակարգի առողջացում» ծրագիր հետևյալ միջոցառումներից․
     1004/11010 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառում՝ հողերի ձեռքբերման և վերաբնակեցումների գործողությունների պլանի (ՀՁՎԳՊ) ազդակիր անձանց փոխհատուցումների և օժանդակությունների տրամադրման աշխատանքների առկա ընթացքով պայմանավորված՝ 2025 թվականի համար նախատեսված համաֆինանսավորման միջոցներից 43,000.0 հազ. դրամ գումարը հնարավոր է վերաբաշխել։ Ընդ որում արդյունքային ցուցանիշներում փոփոխություն կատարելու անհրաժեշտութուն չկա։
  1004/31001 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի  և ոռոգման համակարգի կառուցում» միջոցառման շրջանակներում Վեդու ջրամբարի կառուցման աշխատանքների իրականացման ժամկետը երկարաձգվել է առ 31.12.2025թ. և մինչև տարեվերջ կկատարվեն կատարողակաների դիմաց նախատեսված բոլոր վճարումները։ Սակայն մինչև տարեվերջ կապալառուն չի ներկայացնի ետերաշխիքային վճարումների իրականացման անհրաժեշտ բոլոր փաստաթղթերը՝ անհրաժեշտ գործընթացների ժամանակատարության պատճառով։ Արդյունքում՝ ետրաշխիքային վճարումները չեն կատարվի այս տարվա ընթացքում և 2025 թվականի համար ՀՀ պետական բյուջեում նախատեսված միջոցներից 795,000.0 հազ. դրամ գումարը հնարավոր  է վերաբաշխել, որից 160,000․0 հազար դրամը համաֆինանսավորման միջոցներից, 635,000.0 հազար դրամը վարկային։
      3․Ակնկալվող արդյունքը.
    Նախագծի ընդունմամբ ակնկալվում է ապահովել «Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացման» ծրագրի շահառուներին տրամադրված վարկի գումարների սուբսիդավորումը և Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի բնականոն ընթացք։
 4․ Նախագծի մշակման գործընթացում ներգրավված ինստիտուտները և անձինք
Նախագծի մշակվել է ՀՀ տարածքային կառավարման և ենթակառուցվածքների նախարարության կողմից։
 5․ Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
6․ Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ Հայաստանի Հանրապետության 2025 թվականի պետական բյուջեի եկամուտներում և ծախսերում փոփոխություն չի կատարվի։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
   Նախագծի մշակումը բխում է 2021-2026թթ. Կառավարության գործունեության միջոցառումների 36-րդ կետից, այն է՝ բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացում։

